
Alfred Ellul u Mark Cini bhala diretturi ghan-nom u in
rapprezentanza tas-socjeta Steel Structures Limited

F’'din il-kawza l-attur, li huwa perit arkitett, gieghed fifittex
ghad-drittijiet ta’ xoghol professjonali li ghamel ghas-
socjeta konvenuta.

I¢-Citazzjoni tghid illi s-socjeta konvenuta kienet gabbdet
lill-attur sabiex ihejjilha pjanti u disinji ghal xoghlijiet li
xtaget taghmel fi proprjeta taghha. Il-permess ghax-
xoghlijiet inhareg fl-10 ta’ Gunju 1980, u bis-sahha ta’
hekk is-soc¢jeta konvenuta tellghet parti mill-bini li kellha I-
hsieb li taghmel u li kienet qabbdet lill-attur dwaru.

FI-1990 is-soc¢jeta konvenuta kompliet bil-bini [i hemm
illum, wara dak li kien tela’ fl-1980, u kompliet tibni zewg
sulari fuq il-garages li kienu nbnew fil-bidu.

Ghax-xoghol li sar mill-1990 ’l quddiem, I-attur ma kienx
mgharraf sabiex ikun jista’ jissorvelja x-xoghol. Ghalhekk
temm [-inkariku li kien inghatalu u talab li jinheles mir-
responsabbiltd skond il-ligi. Issa, hu ghandu jedd illi
jithallas, bir-rata ta’ tnejn minn tlieta (%s) ta’ sitta fil-mija
(6%) ta’ kemm jiswew ix-xoghlijiet, ghax-xoghol i lahaq
ghamel ghall-konvenuta ghat-thejjija tal-pjanti ta’ I-ufficcji
u l-imhazen fl-ewwel u t-tieni sular fuq il-garages, u ghat-
talba biex inkisbu |-permessi mehtiega.

Billi, izda, ghalxejn sejjah lill-konvenuta biex thallsu hames
mija u sittin lira (Lm560) drittijiet kif imfisser fuq, I-attur

kellu jiftah din il-kawza u qieghed jitlob illi I-qorti, wara li
tghid illi s-socjeta konvenuta kienet qabbditu jaghmlilha
xoghol li ghalih il-konvenuta baqghet ma hallsitx,

tikkundanna lill-konvenuta thallas lill-attur hames mija u
sittin lira (Lm560), jew somma ohra aktar preciza, ghad-
drittijiet professjonali, flimkien ma’ I-imghax mid-29
t'Ottubru 1990, meta ntbaghtet ittra uffi¢jali, u I-ispejjez,
fosthom dawk ta’ I-ittra uffi¢jali tad-29 t'Ottubru 1990.
Is-socjeta konvenuta ressqet |-ec¢cezzjoni illi hija ma
ghamlet ebda xoghol ta’ bini fl-1990, kif gieghed ighid I-
attur, u ghalhekk ma ghandha taghtih xejn. B’nota tat-18
ta’ Mejju 2005 il-konvenuta kompliet ressqet e¢cezzjoni ta’
preskrizzjoni ta’ sentejn taht I-art. 2149(¢) tal-Kodi¢i Civili.
[I-fatti li wasslu ghal din il-kawza graw hekk:

Is-soc¢jeta konvenuta kienet qabbdet lill-attur bhala perit
arkitett sabiex ihejji pjanti biex tkun tista’ ttella’ bini, u
sabiex jiksbilha I-permessi mehtiega. L-attur hejja I-pjanti
u kiseb il-permess, izda s-socjeta konvenuta tellghet parti
biss mill-bini li ghalih kienu thejjew il-pjanti. Ghall-bini li
tela’ l-attur thallas.

Xi snin wara, is-so¢jeta konvenuta kompliet ittella’ I-bini
fuq il-pjanti mhejjija mill-attur, izda lill-attur ma gharrfitux
b’dan u ma sejhitlux biex jissorvelja I-bini. Meta sar jaf
b’dan, l-attur, sabiex jehles mir-responsabbilta billi I-bini
ma kienx issorveljah, temm il-hatra tieghu u talab i
jithallas.

Ingisu I-ewwel |-e¢cezzjoni ta’ preskrizzjoni.

Dwar id-dritt ta’ perit arkitett li jabbanduna lill-klijent tieghu,
jew li jkun abbandunat minnu, il-paragrafi 10 u 11 tat-
Tariffa K mehmuza mal-Kodi¢i ta’ Organizzazzjoni u
Procedura Civili jghidu hekk:

10. Disinji u Fabrikazzjoni ta’ Bini

Ghat-tehid ta’ istruzzjonijiet tal-klijent, preparazzjoni ta’
skizzijiet ta’ disinji, ghemil ta’ stimi approssimattivi ta’ I-
ispiza b’gies kubu jew xort'ohra, ghas-sottomissjoni ta’
applikazzjonijiet ghall-bini u/jew licenzi ohra, preparazzjoni
ta’ disinji u specifikazzjonijiet ta’ xoghol, ghoti ta’
sorveljanza ¢enerali, hrug ta’ Certifikati ta’ hlas u
Certifikazzjoni ta’ kontijiet, id-dritt dwar xoghlijiet godda
ghandu jkun stmat kif gej:

Jekk l-ispiza tax-xoghol maghmul jeécedi Lm1,000 ...
6% ta’ l-ispiza

11. Drittijiet meta |-Perit jabbanduna lill-Klijent jew jigi
Abbandunat mill-Klijent jew Xoghlijiet Jibgghu mhux
Maghmula

1. Jekk progett imsemmi fil-paragrafu 10 ta’ din it-Tariffa
jew parti minnu jkun abbandunat jew jekk il-perit
jabbanduna I-klijent jew ikun abbandunat mill-klijent:

@ .........

(b) wara |li I-perit ikun ha I-istruzzjonijiet tal-klijent,
ipprepara l-iskizz tad-disinji, ghamel stima appross-
imattiva ta’ I-ispiza, issottometta applikazzjonijiet ghal
licenzi ghal bini u/jew licenzi ohra, u pprepara disinji u
specifikazzjonijiet tax-xoghol id-dritt ghandu jammonta
ghal zewq terzi (35) tad-dritt specifikat fil-paragrafu 10.
Sabiex ikollu jedd jithallas taht il-para. 11, meta I-perit
jabbanduna I-klijent jew ikun abbandunat mill-klijent gabel
ma jitlestew ix-xoghlijiet, irid ikun sehh “l-abbandun”, ghax
inkella t-talba tkun intempestiva. Sa dak iz-zZmien, il-
preskrizzjoni ma tibdiex tghaddi ghax contra non valentem
agere non currit praescriptio.

Ma huwiex kontestat illi, meta nfethet il-kawza, ix-xoghlijiet
kienu ghadhom ma tlestewx. Dan xehdu Mark Cini,
direttur tas-socjeta konvenuta, meta fis-seduta ta’ I-24 ta’
Gunju 1992 quddiem il-perit tekniku gal illi:
Originarjament, meta I|-Perit Montebello applika ghall-
permessi kien kollox inkluz: it-tinda, garage fuq quddiem,
u zewg sulari, wiehed minnhom li gatt ma bnejna.’

L-attur abbanduna lill-konvenuta bhala klijent tieghu b’ittra
ta’ 1-24 t'Ottubru 1990; ma huwiex kontestat mill-
konvenuta illi ma kinitx hi li abbandunat lill-attur. Dwar

! Fol. 72, para. xiv.

dan xehed Alfred Ellul, direttur iehor tal-konvenuta, li fis-
seduta tat-22 ta’ Jannar 2001 qal illi:

Jien qatt ma gbadt u ktibtlu lill-perit fejn informajtu i
itterminajtlu l-inkarigu.?

Ghalhekk id-dies a quo jigi 1-24 t'Ottubru 1990, meta I-
attur abbanduna lill-klijent. 1l-kawza nfethet fil-11 t'April
1991, angas minn sentejn wara, u ghalhekk il-
preskrizzjoni kienet ghadha ma ghalqitx.

L-e¢cezzjoni ta’ preskrizzjoni hija ghalhekk mi¢huda.
Nghaddu issa biex inqisu I-meritu tat-talba ta’ I-attur.
Sabiex tara jekk [-attur ghamilx ix-xoghlijiet kollha
msemmija fil-para. 11 (1)(b) tat-Tariffa K u sabiex ikollha
stima tax-xoghlijiet biex, jekk ikun il-kaz, jinhadem id-dritt i
jmiss lill-attur, il-qorti b’dikriet tat-3 ta’ Frar 1992 hatret
perit tekniku, u I-perit irrelata fl-4 ta’ Novembru 2003. II-
perit sab illi I-attur ghamel ix-xoghlijiet kollha biex
jisthoqqlu hlas b’rata ta’ tnejn minn tlieta (%3) ta’ sitta fil-
mija (6%) ta’ kemm jiswew ix-xoghlijiet, u sab illi d-dritt
mahdum b’dan il-mod jigi mhux ingas mis-somma ta’
hames mija u sittin lira (Lm560) li gieghed jitlob |-attur.
Ghal dawn ir-ragunijiet il-qorti tagta’ |-kawza billi tichad
ukoll I-e¢cezzjoni tas-soCjeta konvenuta fil-meritu u
tikkundanna lill-konvenuta thallas lill-attur bhala drittijiet
professjonali s-somma ta’ hames mija u sittin lira (Lm560),
flimkien ma’ I-ispejjez u l-imghaxijiet mitluba fi¢-Citazzjoni.

< Sentenza Finali >

Fol. 90, para. xiii.

